
KOTA KINABALU: Majlis 
Makan Malam Alu-aluan 
Dewan Perdagangan Ma-
laysia-China (MCCC Sabah) 
menghimpunkan para pem-
impin perniagaan serta wakil 
daripada persatuan perda-
gangan dan industri utama 
di Sabah.

Acara itu turut mengalu-
alukan kehadiran delegasi 
dari Persekutuan Perindus-
trian dan Perdagangan Dalian 
(China). 

Penganjuran majlis itu 
mampu memperkukuh per-
sahabatan, memupuk ker-
jasama, dan mewujudkan 
platform yang lebih luas, 
bagi pertukaran ekonomi dan 
perdagangan antara Dalian 
dan Sabah, di samping mem-
pertingkatkan lagi hubungan 
Malaysia-China.

Para delegasi yang hadir 
itu akan berada di Sabah ber-
mula 27 sehingga 30 Jun ini 
bagi menyertai sesi jaringan 
perniagaan, lawatan korporat 
dan sesi padanan perniagaan 
dengan tujuan meneroka pel-
uang baharu dalam perdagan-
gan, pelaburan dan kerjasama 
ekonomi antara kedua-dua 
pihak.

Presiden MCCC Sabah 
Datuk Dexter Lau menyam-
but mesra delegasi berkenaan 
dan merakamkan peng-
hargaan atas lawatan balas 
mereka, susulan lawatan 
MCCC Sabah ke Dalian pada 
bulan Mei tahun ini. 

Beliau berkata, MCCC 
Sabah sentiasa komited dalam 
mempromosikan hubungan 

Majlis Makan Malam MCCC Sabah, himpun 
pemimpin perniagaan, wakil persatuan 

UCAPAN: Dexter semasa menyampaikan amanat sempena Majlis 
Makan Malam MCCC Sabah.

KENANGAN: Para peserta dan tetamu kehormat merakamkan gambar bersama.

TAWAU: Pejabat Perda-
gangan dan Pelancongan 
Sabah Singapura (STTOS), 
dengan kerjasama Singa-
pore Cooperation Enter-
prise (SCE) menganjurkan 
Seminar Kesiapsiagaan 
Pasaran: Pasaran Singapura 
di sini.

Seminar berimpak tinggi 
itu berjaya menghimpunkan 
20 perusahaan kecil dan sed-
erhana (PKS) dari Tawau 
dan daerah berhampiran 
bagi memperkukuh penge-
tahuan mengenai perdagan-
gan rentas sempadan serta 
strategi pengembangan 
perniagaan ke Singapura.

Inisiatif berkenaan juga 
merupakan kesinambungan 
daripada kejayaan semi-
nar yang dianjurkan di 
Sandakan pada tahun lalu. 

Diketuai oleh Pengarah 
Eksekutif Asia Pasifik SCE, 
Neo Poh Ling, kerjasama 
antara SCE dan STTOS 
bertujuan melengkapkan 
usahawan tempatan Sabah 
dengan pengetahuan asas 
serta tahap kesiapsiagaan 
yang diperlukan untuk 
menembusi pasaran Sin-
gapura.

STTOS dan SCE anjur seminar perkasa usahawan PKS

Oleh Hamzah Sanudin

S A N D A K A N :  A g e n s i 
Penguatkuasaan Maritim 
Malaysia (Maritim Malay-
sia) menggagalkan cubaan 
menyeludup kira-kira 1,700 
peket minyak masak bersub-
sidi dalam operasi di perairan 
Sandakan, pada Sabtu.

Pengarah Zon Maritim 
Sandakan, Kepten Maritim 
Muhamad Suhairy Hussain, 
berkata rampasan dilakukan 
kira-kira jam 3 pagi hasil 
maklumat awam mengenai 
sebuah perahu yang berada 
dalam keadaan mencuri-
gakan di Jeti Nelayan Kam-
pung Combo, di sini.

Beliau berkata, sepasukan 
anggota yang melaksanakan 
Op Sejahtera 1/2022, Op 
Cegah PATI (OCP) dan 
Op Tiris 4.0 digerakkan ke 
lokasi untuk menjalankan 

pemeriksaan.
“Bagaimanapun, sebaik 

menyedari kehadiran ang-
gota penguat kuasa, individu 
yang berada di atas perahu 
terbabit bertindak terjun 
ke laut sebelum melarikan 
diri ke kawasan bakau ber-
hampiran,” katanya dalam 
kenyataan semalam.

Muhamad Suhairy ber-
kata, pemeriksaan terhadap 
perahu berwarna hijau dan 
kuning itu menemui 100 
bungkusan plastik hitam 
yang mengandungi peket 
minyak masak bersubsidi.

Beliau berkata, sebahagian 
bungkusan turut ditemui 
terapung di permukaan laut 
dan dipercayai dibuang sus-
pek ketika cuba meloloskan 
diri.

“Hasil pemeriksaan men-
dapati kira-kira 1,700 peket 
minyak masak bersubsidi 

dipercayai disimpan tanpa 
kebenaran yang sah,” ka-
tanya.

Menurutnya, perahu ber-
sama semua barang rampasan 
yang dianggarkan bernilai 
RM14,250 dibawa ke Jeti 
Zon Maritim Sandakan untuk 
siasatan lanjut.

Katanya, kes disiasat 
mengikut Akta Kawalan 
Bekalan 1961, manakala 
usaha mengesan suspek yang 
melarikan diri sedang giat 
dijalankan.

Beliau turut meminta orang 
ramai supaya terus men-
yalurkan maklumat berkai-
tan aktiviti penyeludupan 
atau jenayah maritim kepada 
Pusat Operasi Zon Maritim 
Sandakan menerusi talian 
089-229504 atau talian kece-
masan 999 bagi membantu 
usaha penguatkuasaan di 
perairan negara.

Maritim Malaysia gagalkan cubaan seludup 
1,700 peket minyak masak bersubsidi

RAMPASAN: Perahu bersama 1,700 peket minyak masak bersubsidi yang dipercayai cuba diseludup 
berjaya dirampas Maritim Malaysia.

KOTA KINABALU: Jaba-
tan Perangkaan Malay-
sia (DOSM) Sabah telah 
membanci lebih 60 peratus 
daripada hampir 90,000 
pertubuhan ekonomi yang 
disasarkan di negeri ini di 
bawah pelaksanaan Banci 
Ekonomi (BE) 2026.

DOSM dalam kenyataan 
semalam memaklumkan pen-
capaian itu mencerminkan 
komitmen tinggi pelbagai 
pihak dalam memberi ker-
jasama sepanjang pelaksanaan 
banci berkenaan serta men-
unjukkan kemajuan positif 
ke arah mencapai sasaran 
liputan pembancian yang 
ditetapkan.

Bagi meningkatkan kadar 
kejayaan BE2026, DOSM 
Sabah menganjurkan Sesi 
Libat Urus Banci Ekonomi 
2026 bersama-sama Badan 
Profesional dan Persatuan 
Perniagaan Negeri Sabah di 
Sabah International Conven-
tion Centre (SICC), di sini 
baru-baru ini. 

Pembantu Menteri Perin-
dustrian, Keusahawanan dan 
Pengangkutan Sabah Datuk 
Dr Jonnybone J. Kurum mer-
asmikan sesi itu yang dihadiri 
wakil badan profesional, 
persatuan perniagaan, agensi 
kerajaan dan pihak industri 
yang memainkan peranan 
penting dalam pembangunan 
ekonomi negeri.

BE2026 yang bertemakan 
“Data Nadi Ekonomi Rak-
yat” ialah banci ekonomi 
keenam dilaksanakan DOSM 
bagi mengumpul maklumat 
terperinci berkaitan prestasi 
dan struktur ekonomi negara 
untuk menyokong perancan-
gan, pelaksanaan serta penila-
ian dasar pembangunan yang 
lebih berkesan dan inklusif.

Sementara itu, Jonny-
bone berkata pelaksanaan 
BE2026 amat penting dalam 
menyokong agenda pemban-
gunan negeri menerusi Hala 
Tuju Sabah Maju Jaya (SMJ) 
2.0 bagi tempoh 2026 hingga 
2030.

“ S M J  2 . 0  m e m b e r i 
penekanan kepada pertumbu-
han ekonomi bernilai tinggi, 
pembangunan modal insan, 
kesejahteraan rakyat serta 
kemampanan alam sekitar. 

“Kejayaan pelaksanaannya 
memerlukan data yang leng-
kap, tepat dan terkini bagi 
menyokong proses peran-
cangan, pelaksanaan serta pe-
mantauan dasar,” katanya.

Beliau berkata kerajaan 
negeri menyasarkan Ke-
luaran Dalam Negeri Kasar 
(KDNK) Sabah mencapai 
RM100 bilion menjelang 
2030, sejajar dengan aspirasi 
untuk mewujudkan ekonomi 
yang lebih berdaya tahan, 
inklusif dan mampan.

Beliau berkata pada 2024, 
KDNK Sabah berni la i 
RM84.3 bilion dengan sektor 
perkhidmatan kekal sebagai 
penyumbang terbesar kepada 
ekonomi negeri, merekodkan 
nilai tambah RM44.2 bil-
ion, diikuti perlombongan 
dan pengkuarian (RM18.6 

bilion), pertanian (RM12.2 
bilion), pembuatan (RM6.1 
bilion) dan pembinaan (RM3 
bilion).

“Berdasarkan dapatan Ban-
ci Ekonomi 2023, sebanyak 
68,267 pertubuhan dire-
kodkan beroperasi di Sabah 
dengan nilai output kasar 
berjumlah RM182.5 bilion 
dan nilai ditambah sebanyak 
RM96.9 bilion.

“Aktiviti ekonomi negeri 
melibatkan 610,058 pekerja 
dengan jumlah gaji dan upah 
RM14.6 bilion manakala nilai 
harta tetap direkodkan seban-
yak RM120.3 bilion.

“Sektor perkhidmatan 
terus menjadi tulang be-
lakang ekonomi Sabah den-
gan 62,527 pertubuhan atau 
mewakili lebih 90 peratus 
daripada keseluruhan pertu-
buhan di negeri ini, menyum-
bang RM47.7 bilion output 
kasar dan RM26.7 bilion 
nilai ditambah serta menggaji 
306,117 pekerja,” katanya. 
— Bernama

DOSM Sabah capai lebih 60 
peratus Banci Ekonomi 2026 
Kemajuan positif ke arah mencapai sasaran liputan pembancian 

Malaysia-China.
“Bukan sahaja dalam perd-

agangan dan pelaburan, tetapi 
juga dalam bidang kerajaan, 
perniagaan, pendidikan, bu-
daya, pelancongan, teknologi 
dan pertukaran belia, den-
gan aspirasi untuk men-
jadi jambatan kukuh yang 
menghubungkan kedua-dua 
negara.

“Sepanjang tahun, MCCC 
Sabah membina hubungan ra-
pat dan rangkaian kerjasama 
yang luas dengan kerajaan 
China, kerajaan wilayah dan 
perbandaran, persekutuan 
perindustrian dan perdagan-
gan, persatuan perniagaan 

serta perusahaan, selain agen-
si kerajaan Malaysia, agensi 
negeri Sabah dan organisasi 
perniagaan utama,” katanya 
pada majlis itu.

Beliau berkata, kerjasama 
ekonomi dan perdagangan, 
pertukaran budaya, serta 
kolaboratif pendidikan sal-
ing melengkapi antara satu 
sama lain.

Dexter berharap agar ked-
ua-dua pihak terus mem-
perkukuh hubungan pen-
didikan serta mewujudkan 
lebih banyak peluang bagi 
pertukaran belia dan ker-
jasama akademik pada masa 
hadapan.

PENAMPANG: Timbalan 
Ketua Menteri, Datuk Ewon 
Benedick terus komit-
ed membantu memenuhi 
keperluan pembangunan 
Sekolah Jenis Kebangsaan 
Cina (SJKC) Yue Min di sini 
,menerusi peruntukan tahu-
nan dan sokongan terhadap 
pembangunan infrastruktur 
sekolah.

Ewon berkata, sekolah itu 
tidak pernah tercicir dari-
pada menerima sumbangan 
melalui peruntukan Pejabat 
Ahli Parlimen Penampang 
sejak beliau dipilih mewakili 

Ewon komited terus bantu keperluan SJKC Yue Min 

KENANGAN: Ewon merakam-
kan gambar kenangan pada 
majlis itu.

kawasan itu pada penghu-
jung 2022.

“Sejak saya dipilih sebagai 
Ahli Parlimen Penampang 
pada penghujung 2022, 
membantu sekolah-sekolah 
di  Penampang menjadi 
antara program tahunan 
saya.

“SJKC Yue Min sendiri 
menerima peruntukan se-
tiap tahun. Walaupun jum-
lahnya tidak begitu besar, 
sekolah ini tidak pernah 
tercicir daripada menerima 
sumbangan melalui perun-
tukan Pejabat Ahli Parlimen 
Penampang,” katanya.

Beliau berkata demikian 
ketika berucap pada Majlis 
Angkat Sumpah Lembaga 
Pengurusan Sekolah (LPS) 

Sesi 2026-2028 dan Ahli 
Jawatankuasa Persatuan Ibu 
Bapa dan Guru (PIBG) SJKC 
Yue Min, di sini, semalam.

Ewon berkata, sebagai 
satu-satunya SJKC dalam 
kawasan Parlimen Penam-
pang,  SJKC Yue  Min 
memainkan peranan pent-
ing dalam melahirkan modal 
insan berkualiti yang akan 
menyumbang kepada pem-
bangunan Penampang dan 
Sabah pada masa hadapan.

“Sempena majl is  ini, 
saya bersetuju menyedi-
akan peruntukan sebanyak 
RM50,000 kepada sekolah 
melalui peruntukan Ahli 
Parlimen dan turut bersetu-
ju menyediakan peruntukan 
bagi kerja-kerja pembaikan 

jalan dalam kawasan se-
kolah,” katanya.

Mengulas permohonan 
peruntukan kepada sekolah 
itu, Ewon turut mengemu-
kakan permohonan kepada 
Kementerian Kewangan 
tahun lalu dan peruntu-
kan sebanyak RM200,000 
diluluskan, namun sehingga 
kini masih belum disalurkan 
kepada pihak sekolah.

“Minggu lalu saya sudah 
berbincang dengan Tim-
balan Menteri Kewangan 
Malaysia, Liew Chin Tong 
berhubung kelulusan perun-
tukan RM200,000 daripada 
Kementerian Kewangan 
Malaysia yang sebelum ini 
belum disalurkan kepada 
pihak sekolah,” katanya.

KUALA NERUS: Sebanyak 
100 orang termasuk sukarela-
wan, pelajar sekolah menen-
gah, petugas Jabatan Alam 
Sekitar (JAS) Negeri Tereng-
ganu dan warga Universiti 
Malaysia Terengganu (UMT) 
berganding bahu menjayakan 
Program Let’s Refuse Plastic 
2.0 di Universiti Sultan Za-
inal Abidin (UniSZA), pagi 
semalam.

Pengarah program Dr Izan 
Jaafar berkata program anjuran 
UMT itu bertujuan mening-
katkan kesedaran awam terha-
dap impak penggunaan plastik 
sekali guna serta menggalakkan 
pembudayaan amalan hidup 
lestari dalam rutin seharian.

Beliau berkata pelbagai 
pengisian program diadakan 
termasuk kempen pengurangan 
plastik sekali guna, pengagihan 
beg dan bekas makanan kitar 
semula, kaji selidik kesedaran 
alam sekitar serta kuiz berkai-
tan kelestarian. 

“Kami percaya usaha mem-
erangi pencemaran plastik ber-
mula dengan perubahan sikap 
dan amalan harian. Melalui 
program Let’s Refuse Plastic 
2.0, UMT ingin menyam-
paikan mesej bahawa setiap 
individu memainkan peranan 
penting dalam mengurangkan 
penggunaan plastik sekali 
guna,” katanya dalam kenyat-
aan semalam. —Bernama

UMT anjur Program ‘Let’s Refuse 
Plastic 2.0’ pelihara alam sekitar

Seminar itu turut mena-
warkan kurikulum intensif 
dan khusus yang direka bagi 
membantu perusahaan tem-
patan memahami perseki-
taran kawal selia Singapura 
serta landskap perniagaan 
yang sangat kompetitif. 

Pengarah Urusan STTOS, 
Wendy Clare Stephen ber-
kata,  penglibatan aktif 
peserta sepanjang seminar 
membuktikan komuniti 

perniagaan di Tawau ber-
sedia untuk berkembang ke 
peringkat lebih tinggi.

“Penglibatan interaktif 
sepanjang seminar hari 
ini membuktikan komu-
niti perniagaan Tawau be-
nar-benar bersedia untuk 
berkembang. 

“Dengan membekalkan 
perusahaan tempatan ini 
dengan maklumat pasaran 
secara langsung serta men-

ghubungkan mereka den-
gan pakar dari Singapura, 
kami  sedang membina 
saluran perdagangan rentas 
sempadan yang mampan 
untuk jangka panjang,” 
katanya.

P en i l a i an  aw a l  ju ga 
mengesahkan Tawau berpo-
tensi besar dijadikan sebagai 
hab utama eksport sektor 
pertanian dan pembuatan 
ke pasaran Singapura.

NIBONG TEBAL: Program 
Jualan MADANI Kemente-
rian Pembangunan Usahawan 
dan Koperasi (KUSKOP) 
(JMK) dirancang untuk diper-
luas ke lebih banyak negeri su-
sulan sambutan menggalakkan 
selain turut membuka peluang 
perniagaan kepada usahawan 
kecil dan koperasi tempatan.

Menteri Pembangunan 
Usahawan dan Koperasi Ste-
ven Sim Chee Keong ber-
kata program yang dibiayai 
menerusi peruntukan dalaman 
KUSKOP itu telah dilaksana-
kan di Pulau Pinang, Johor dan 
Melaka, dengan perancangan 
untuk diperluas ke beberapa 
negeri lain lagi  bergantung 
kepada kewangan kemente-

rian itu.
“Kita memang dalam peran-

cangan memperluas JMK dan 
jika peruntukan mencukupi, 
kita akan bawa program ini 
ke tempat lain, bukan sahaja 
Pulau Pinang tetapi di seluruh 
negara,” katanya kepada pem-
berita di sini semalam.

Sim ditemui selepas meras-
mikan Program JMK Dewan 
Undangan Negeri (DUN) 
Jawi di Taman Bukit Panchor 
di sini yang turut dihad-
iri Pengerusi Jawatankuasa 
Kerajaan Tempatan dan Per-
ancangan Bandar dan Desa 
negeri Jason H’ng Mooi Lye 
yang juga Ahli Dewan Un-
dangan Negeri (ADUN) Jawi. 
— Bernama

Jualan MADANI KUSKOP diperluas, 
beri impak kepada usahawan kecil


